
IZVJEŠTAJ SA SEMINARA
U Trebinju, dana 15. i 16. juna 2017. godine, održan je okrugli sto za sudije Okružnih/kantonalnih sudova i Vrhovnih sudova RS i FBiH, te glavne okružne tužioce.

Seminar je organizovan u zajedničkoj saradnji Centara za edukaciju sudija i tužilaca u RS, Pravosudne komisije Brčko Distrikta, uz finansijsku podršku Savjet Evrope.

Tema seminara je bila „Ujednačavanje sudske prakse u krivičnoj oblasti u BiH“. Cilj ovog okruglog stola je da se putem ujednačavanja sudske prakse u BiH, obezbijedi ravnopravnost građana u BiH pred sudovima u BiH.

Temu su izložili: sudija Vrhovnog suda RS, Obren Bužanin i predsjednik Apelacionog suda Brčko Distrikta BiH, Damjan Kaurinović, a teme o kojima se razgovaralo su: „Jednakost građana pred zakonom i važnost usaglašavanja prakse“; Funkcionisanje panela za ujednačavanje sudske prakse iz krivične oblasti“, u okviru čega su učesnicima prezentovana usaglašena pravna shvatanja panela; zatim su obrađene teme: „Procesni značaj iskaza svjedoka koji je prethodno, kao optuženi zaključio sporazum o priznanju krivice za isto krivično djelo“, Kažnjavanje za odbijanje svjedočenja“, „Pravna priroda pretresa pred drugostepenim sudom“, a učesnicima je prezentovana i baza sudskih presuda i web stranica Centra za sudsku dokumentaciju, te su na kraju seminara zauzeti određeni stavovi i doneseni zaključci, a to su: 
· Potiču se drugostepeni sudovi da više i češće delegiraju sporna pitanja na raspravu za krivični panel
· Potrebno je raditi i na vertikalnoj saradnji sudova u cilju ujednačavanja sudske prakse
Svi usaglašeni stavovi panela, biće objavljeni na web stranici Centra za sudsku dokumentaciju.

Seminaru je prisustvovalo: 2 sudija Vrhovnog suda RS; 6 sudija Okružnih sudova u RS; 3 sudija Kantonalnih sudova; 1 zamjenik glavnog okružnog tužioca, 65 okružnih javnih tužilaca i 2 sudija općinskih sudova

Izvještaj sačinila:

Načelnik Sektora za stručno usavršavanje

Slađana Marić

